
ТАҚРИЗ 

ба автореферати диссертатсияи Саъдуллоева Муродгул Файзибековна дар 

мавзуи «Хусусиятҳои ғоявӣ, жанрӣ ва сабкии ашъори бачагонаи Латофат 

Кенҷаева», ки барои дарёфти дараҷаи илмии номзади илми филология аз 

рӯйи ихтисоси 10.01.01 - Адабиёти тоҷик; равобити адабӣ пешниҳод 

шудааст.

Латофат Кенҷаева аз зумраи бонувони боистеъдоди суханвар дар 

адабиёти давраи нави тоҷик буда, шеърҳои ӯ, бахусус, ашъори бачагонааш 

ӯро ҳамчун адиби маҳбуби кӯдакону наврасон муаррифӣ намудаанд. Бо 

вуҷуди маъруфият ва пурмаҳсулии ин бонуи суханвар ба истиснои мақолаю 

тақризҳои ҷудогона то ҳол дар адабиётшиносии тоҷик эҷодиёти Латофат 

Кенҷаева мавриди таҳқиқи ҳамаҷониба қарор нагирифтааст. Бинобар ин, 

таълифи рисолаҳои номзадӣ аз ҷумлаи корҳои назаррас дар мавриди таҳқиқу 

баррасии ҳаёту фаъолияти эҷодии Латофат Кенҷаева ба ҳисоб меравад. Кори 

илмӣ-таҳқиқии Саъдуллоева Муродгул Файзибековна ба пажуҳиши рӯзгору 

фаолияти эҷодӣ, мавзую муҳтаво ва таъини хусусиятҳои жанрӣ, сабкӣ ва 

бадеии осори бачагонаи Латофат Кенҷаева бахшида шудааст.

Автореферат ва диссертатсияи Саъдуллоева Муродгул Файзибековна 

дар мавзуи «Хусусиятҳои ғоявӣ, жанрӣ ва сабкии ашъори бачагонаи Латофат 

Кенҷаева» дар ҷараёни адабиётшиносии имрӯз ҳам аз нигоҳи мавзуъ ва ҳам 

аз лиҳози маводи пажуҳишӣ иқдоми назаррас буда, ба ин восита нақшу 

мақоми Латофат Кенҷаева дар адабиёти бачагонаи авохири асри XX ва 

хусусан, даврони Истиқлол муайян карда шудааст.

Аз маълумоти дар автореферат дарҷшуда бармеояд, ки диссертатсияи 

Саъдуллоева Муродгул Файзибековна аз муқаддима, тавсифи умумии таҳқиқ, 

се боб, ҳашт фасл, хулоса, тавсияҳо оид ба истифодаи амалии натиҷаҳои 

таҳқиқ ва рӯйхати адабиёту нашри таълифоти илмӣ доир ба мавзуи 

диссертатсия таркиб ёфтааст.

Саъдуллоева Муродгул дар муқаддимаи автореферати диссертатсия 

аҳаммияту дараҷаи таҳқиқи мавзуъ ва вазифаҳои пажуҳишии худро 

мушаххас баён намуда, навгонии мавзуъро собит кардааст. Кори таҳқиқии 

мавриди назар дар пажуҳиши мавзуъҳои ҳамгун, муайян намудани ҳунар ва 

сабки эҷодии шоирони давраи нав, хусусан, адибоне, ки барои насли хурду 

наврас эҷод мекунанд ёрӣ расонида метавонад.

Муаллиф зимни таҳқиқ ва муайян намудани вижагиҳои мавзуию сабкӣ 

ва жанрию бадеии осори бачагонаи Латофат Кенҷаева аз дастовардҳо ва 

осори илмию назарии муҳаққиқони ватаниюхориҷӣ, ба монанди В.Г. 

Белинский, К. Чуковский, Р. Амонов, X. Шариф, Ҷ. Бобокалонова, А. 

Сайфуллоев, Б. Шермуҳаммадов, С. Саидов, Н. Файзуллоев ва дигарон ва 

дигарон бисёр бо мавқеъ истифода намудааст. Автореферат ва диссертатсия 

далелу муҳокимаҳо ва хулосаҳои ҷолиби таваҷҷуҳ дошта, дар такя ба 

методҳои муосири илмӣ таҳия гардида, барои соҳаҳои гуногун маводи зарурӣ 

дода метавонад.

Аз муҳтавои автореферати диссертатсия бармеояд, ки довталаби 

дараҷаи илмӣ аз талаботи фаннии таълифи диссертатсияҳои номзадӣ бохабар 

буда, лаёқати таҳлил ва натиҷагирии илмӣ дошта, аз муҳтавои сарчашмаҳои 

адабӣ ва илмию назарии дар поварақҳо ва рӯйхати адабиёт овардашуда 

огаҳии хуб дорад. Илова бар ин, аз маводи дар автореферати диссертатсия 

фароҳамомада маълум мешавад, ки Саълуллоева Муродгул аз ҷараёни накди 

адабӣ ва мулоҳизаю баҳодиҳии суханшиносон ба эҷодиёти Латофат Кенҷаева 

бохабар аст.

Дар автореферати диссертатсияи Саъдуллоева Муродгул дар баробари 

ҳамаи ин дастовардҳо баъзе камбудиҳо низ ба назар мерасанд:

1. Боби дуюми диссертатсия «Мавзуъ ва муҳтавои ашъори бачагонаи 

Латофат Кенҷаева» унвон дошта, фасли сеюм - «Таҳқиқи қиссаҳои воқеӣ ва 

навпардозӣ дар насри Латофат Кенҷаева» ба ин боб чандон иртибот надорад.

2. Дар автореферати диссертатсия ва умуман, корҳои илмӣ-таҳқиқӣ аз 

корбурди калимаҳои тавсифию мадҳӣ, ба монанди «шоири маҳбуб»,

«хушсалиқа», «тавоно», «ҳунарманд», «борикбин» худдорӣ намудан беҳтар 

аст. Корбурди ин гуна калимаю ибораҳо ба кор оҳанги публитсистӣ ва 

тавсифӣ мебахшанд.

Хулоса, автореферат ва диссертатсияи Саъдуллоева Муродгул 

Файзибековна дар мавзуи «Хусусиятҳои ғоявӣ, жанрӣ ва сабкии ашъори 

бачагонаи Латофат Кенҷаева» кори илмӣ-таҳқиқии анҷомёфта буда, ба 

талаботи КОА-и назди Президенти Ҷумҳурии Тоҷикистон ҷавобгӯ мебошад. 

Дар ин асос муаллифро сазовори дарёфти дараҷаи илмии номзади илми 

филология аз рӯйи ихтисоси 10.01.01 - Адабиёти тоҷик; равобити адабӣ 

донистан мумкин аст.

Номзади илми филология, дотсент, 
мудири кафедраи забони тоҷикӣ ва 
ҳуҷҷатнигории Академияи идоракунии 
давлатии назди Президенти —
Ҷумҳурии Тоҷикистон ' Додихудоев Р.М.

Суроға: Ҷумҳурии Тоҷикистон,
шаҳри Душанбе, кӯчаи Маяковский, 70
Тел.: (+992)918-26-44-56.
Е-шай: Ье81ти8Нт@тай.ги

28-уми августи соли 2023.

Имзои Р.М. Додихудоевро тасдиқ мекунам:
Сардори раёсати кадрҳо, коргузорӣ ва корҳои^^^^^Ш^ 
махсуси Академияи идоракунии давлатии /^/СесАтикадрхоХЖ 

назди ПрезидентиҶумҳурии Тоҷикистон ]р|мидов Ш.Б.
дело /роизворс: 
I и спецчАсти

Суроға: 734003, Ҷумҳурии Тоҷикистон, 
шаҳри Душанбе, кӯч. С. Носир, 33. 
Тел.: (+992-33-22) 2-35-06.
Е-тай: т£о@ара.1)

28-уми августи соли 2023.

